
GOUVÈNÈ CUOMO ANONSE FÈMTI LÒT WOUT AKÒZ MOVE TAN IVÈ KI GENYEN NAN REJYON LWÈS AK 

SANT NEW YORK 

 

Kondisyon Tan Kreye Kondisyon Vwayaj Difisil ak Danjere 

 

Gouvènè Andrew M. Cuomo jodi a te anonse gen lòt kote nan New York State Thruway nan rejyon Lwès 

New York ki pral fèmen epi Depatman Transpò Eta New York (DOT) pral fèmen lòt wout nan zòn lan akòz 

move tan ivè malouk. 

 

“Ak efè move tan ivè a kap kontinye frape Lwès ak Sant New York, eta a fèmen lòt wout pou asire 

sekirite rezidan ak vwayajè,” te deklare Gouvènè Cuomo. Pandan tanpèt la ap kontinye, mwen 

ankouraje tout Nouyòkè nan rejyon an pou yo pran prekosyon, pou yo evite vwayaje, epi pou yo rete 

andedan lakay yo. 

 

Thruway a (I-90) fèmen nan toulede direksyon apati Exit 46 (Rochester/Corning/ I-390) rive nan Fwontyè 

Eta Pennsylvania. 

 

Inondasyon ki rive akòz baraj glas sou Rivyè Niagara te lakòz  yo fèmen wout sa yo nan Niagara Falls: 

Ramp sid Robert Moses Parkway pou rive sou LaSalle Expressway; Lwès LaSalle Expressway nan Robert 

Moses Parkway; ak nò Robert Moses Parkway nan Buffalo Avenue. 

 

Chofè sou Pennsylvania ak pwent lwès dwe soti sou Thruway nan exit 46 (Henrietta) nan I-390 direksyon 

sid epi apre nan I-86 direksyon nan Pennsylvania. Vwayajè ki prale nan direksyon lès nan Pennsylvania 

dwe soti nan I-86 direksyon lès epi kontinye direksyon nò sou I-390 nan Thruway a nan Henrietta. 

 

Niagara Thruway a (I-190) fèmen nan toulede direksyon  apati I-90 jiska I-290. Chofè kap woule 

direksyon sid sou I-190 pral gen pou soti nan I-290 (Exit 16) Chofè kap woule nan direksyon lwès sou I-

290 pral otorize pou yo vwayaje nan direksyon nò sou I-190 la sèlman. Ranp nan direksyon sid ki 

mennen sou I-190 la pral fèmen.  

 

Depatman Transpò Eta New York fèmen tou plizyè wout nan rejyon Lwès New York.  



 

Haitian Creole 

 

NY Route 62 fèmen nan toulede direksyon apati Hickox Road nan Hamburg rive Shadagee Road nan 

Eden; NY Route 219 fèmen nan toulede direksyon ant NY Route 39 nan Springville ak I-90 nan 

Lackawanna; NY Route 400 fèmen nan toulede direksyon apati Route 16 nan East Aurora rive Seneca 

Street nan West Seneca, NY; Route 75 fèmen nan toulede direksyon apati NY Route 62 rive NY Route 

249; epi NY Route 5 (Buffalo Skyway) fèmen nan toulede direksyon ant I-190 ak Tifft Street 

 

Nan Sant New York, I-81 fèmen pou kounye a nan toulede direksyon ant exit 34 ak fwontyè kanadyen 

an. 

 

Tout fèmti pral rete anplas jiskaske yo bay lòt avètisman epi yo ankouraje vwayajè pa vwayaje pandan 

sitiyasyon move tan ivè sa. 

